
Правовой научно-практический 

налов Высшей аттестационной ко-

GIYOHVANDLIK VOSITALARI, PSIXOTROP 
MODDALAR VA ULARNING ANALOGLARI BILAN 

QONUNGA XILOF RAVISHDA MUOMALA QILISHDAN 
IBORAT JINOYATLAR UCHUN JAVOBGARLIK 

CHORALARINI TAKOMILLASHTIRISH
Otajonov Abrorjon Anvarovich,

Toshkent davlat yuridik universiteti professori, 
yuridik fanlar doktori

ORCID: 0000-0003-3812-5696
e-mail: abror_otajonov@mail.ru

Annotatsiya. Maqolada giyohvandlik vositalari yoki psixotrop moddalar, ularning 
analoglari bilan qonunga xilof ravishda muomala qilishdan iborat jinoyatlar boʻyicha qonunni 
qoʻllash amaliyoti muammolari tahlil qilingan, ijtimoiy xavflilik xususiyatlari ochib berilgan, 
xalqaro hujjatlarga moslashtirish zarurati va ushbu turdagi jinoyatlar uchun javobgarlikni 
takomillashtirish istiqbollari muhokama qilingan. Tadqiqot natijasida giyohvandlik vositalari 
yoki psixotrop moddalar, ularning analoglari bilan qonunga xilof ravishda muomala qilishdan 
iborat jinoyatlar uchun javobgarlikni nazarda tutuvchi jinoyat qonuni normalarini tartibga 
solishdagi mavjud boʻshliqlar va qarama-qarshiliklar aniqlangan. Xususan, Jinoyat kodeksining 
XIX bobida nazarda tutilgan jinoyatlar tuzilishi blanket xususiyatli boʻlib, biroq ushbu 
normalar ularning mazmunini aniqlab beruvchi “Giyohvandlik vositalari va psixotrop moddalar 
toʻgʻrisida”gi Qonunning normalari bilan nomuvofiq ekanligi hamda ushbu turdagi jinoyatlar 
uchun javobgarlikni belgilovchi normalar tuzilishining murakkabligi, ayrim normalarda turli 
jinoyat tarkiblari uchun javobgarlik belgilanganligi, shuningdek, qonunni qoʻllash amaliyotida 
ushbu turdagi jinoyatlar uchun javobgarlikni ogʻirlashtiruvchi aksariyat belgilarni qoʻllashda 
xatoliklarga yoʻl qoʻyilayotganligi va mazkur turdagi ayrim ijtimoiy xavfli qilmishlar uchun jinoiy 
javobgarlik oʻrnatilmaganligi hamda ularga qarshi kurashish sohasidagi mavjud xalqaro-huquqiy 
hujjatlarning ayrim talablari milliy qonunchilikda oʻz aksini topmaganligi kabilar qayd qilingan. 
Mazkur holatlar ayni paytda giyohvandlik vositalari yoki psixotrop moddalar bilan qonunga 
xilof ravishda muomala qilishdan iborat jinoyatlarga qarshi kurashish samaradorligiga hamda 
jinoyat qonunining ushbu turdagi normalarining amalda bir xilda qoʻllanmasligiga olib kelmoqda. 
Shundan kelib chiqqan holda maqolada giyohvandlik vositalari yoki psixotrop moddalar bilan 
qonunga xilof ravishda muomala qilishdan iborat jinoyatlarga qarshi kurashish samaradorligini 
oshirishga hamda aniqlangan muammolar va kamchiliklarni bartaraf etishga qaratilgan taklif va 
tavsiyalar ilgari surilgan. 

Kalit soʻzlar: giyohvandlik vositalari, psixotrop moddalar, giyohvandlik vositalari yoki psixotrop 
moddalarning analoglari, prekursorlar, giyohvandlik vositalari yoki psixotrop moddalar bilan qonunga 
xilof ravishda muomala qilish, oz miqdor, ozginadan koʻp miqdor, koʻp miqdor.

СОВЕРШЕНСТВОВАНИЕ МЕР ОТВЕТСТВЕННОСТИ ЗА ТАКИЕ ПРЕСТУПЛЕНИЯ, 
КАК НЕЗАКОННЫЙ ОБОРОТ НАРКОТИЧЕСКИХ СРЕДСТВ, ПСИХОТРОПНЫХ 

ВЕЩЕСТВ И ИХ АНАЛОГОВ

Отажонов Аброржон Анварович,
доктор юридических наук, профессор 

Ташкентского государственного 
юридического университета

Аннотация. В статье рассматриваются проблемы правоприменительной практики по 
преступлениям, связанным с незаконным оборотом наркотических средств, психотропных 
веществ и их аналогов. Раскрываются особенности общественной опасности таких 
преступлений, необходимость имплементации международных документов, а также 
перспективы совершенствования ответственности за этот вид преступлений. По итогу 
исследования выявлены существенные пробелы и противоречия в регулировании норм 
уголовного законодательства, предусматривающих ответственность за такой вид 
преступлений, как незаконный оборот наркотических средств или психотропных веществ. 
Например, состав преступлений, предусмотренных главой XIX Уголовного кодекса, носит 
бланкетный характер. Эти нормы вступают в противоречие с нормами Закона Республики 
Узбекистан «О наркотических средствах и психотропных веществах», который в свою очередь 
определяет их содержание. Также некоторые нормы, устанавливающие ответственность 
за незаконный оборот наркотических средств и психотропных веществ, предусматривают 
различный состав преступного деяния. Кроме того, на практике допускаются ошибки 
при применении большинства признаков, отягчающих ответственность за данные виды 
преступлений. Вместе с тем в уголовном законодательстве за некоторые общественно 
опасные деяния в этой сфере вообще не установлена уголовная ответственность. В то же 
время данные проблемы и их последствия приводят к неэффективности борьбы с незаконным 
оборотом наркотических средств и психотропных веществ, а также к неравносильному 
применению данного вида уголовного закона на практике. На основании этого в статье 
выдвигаются предложения и рекомендации, направленные на повышение эффективности 
борьбы с вышеуказанными видами преступлений и устранение выявленных проблем и 
недостатков.

Ключевые слова: наркотические средства, психотропные вещества, аналоги наркотических 
средств и психотропных веществ, прекурсоры, незаконный оборот наркотических средств, 
небольшой размер, превышающий небольшой размер, крупный размер.

IMPROVING LIABILITY MEASURES FOR CRIMES INVOLVING THE ILLEGAL
 HANDLING OF NARCOTIC DRUGS, PSYCHOTROPIC SUBSTANCES, AND THEIR 

ANALOGUES

Otajonov Abrorjon Anvarovich,
Professor of Tashkent State University of Law,

Doctor of Science in Law

Abstract. The article discusses the problems of law enforcement practice in crimes of illicit 
traf�icking in narcotic drugs, psychotropic substances, and their analogues, reveals the features 
of public danger, the need for implementation of international documents, as well as prospects 
for improving liability for this type of crime. Based on the results of the study, existing gaps and 
contradictions were identi�ied in the regulation of criminal legislation providing for liability for 
crimes of illicit traf�icking in narcotic drugs or psychotropic substances. In particular, the composition 

Kirish
Giyohvandlik vositalari yoki psixotrop 

moddalar, ularning analoglari bilan qonun-
ga xilof ravishda muomala qilishdan iborat 
jinoyatlarga qarshi kurashish va giyohvand-
lik vositalari, psixotrop moddalar va ularning 
analoglari tarqalishining oldini olish huquqni 
muhofaza qiluvchi organlar oldida turgan eng 
dolzarb masalalardan biri hisoblanadi. Zero, 
giyohvandlik vositalari, psixotrop moddalar 
va ularning analoglarining noqonuniy aylani-
shi aholining hayoti va sogʻligʻiga jiddiy xavf 
tugʻdiradi hamda boshqa jinoyatlarning oʻsi-
shi, korrupsiya va uyushgan jinoyatchilikning 
tarqalishiga imkon tugʻdiradi, jamoat tartibi 
va xavfsizligiga tahdid soladi, jamiyatning iqti-
sodiy, ijtimoiy va madaniy asoslarni yemiradi.

Fuqarolarning salomatligini muhofaza 
qilish va mustahkamlash jamiyat hayotining 
muhim shartlaridan biri hisoblanadi, chun-
ki salomatlik inson uchun hayot kabi eng 
oliy va ajralmas neʼmatdir. Shu jihatdan ham 
mamlakatimizda sogʻliqni saqlash sohasida 
olib borilayotgan islohotlar bevosita siyo-
siy, iqtisodiy, huquqiy, madaniy, ilmiy, tibbiy 
hamda sanitar-gigiyenik kabi yoʻnalishlardagi 
kompleks chora-tadbirlar orqali amalga oshi-
rilib, har bir insonning jismoniy va ruhiy sa-
lomatligini saqlash va mustahkamlashga yoʻ-

naltirilgandir. Zero, fuqarolarning huquq va 
manfaatlarini, ularning sogʻligʻini muhofaza 
qilishda huquqiy choralar muhim ahamiyat 
kasb etadi.

Jamiyat uchun xav�li illatlardan biri hi-
soblangan giyohvandlik muammosi soʻng-
gi yillarda nafaqat respublikamiz, balki bu-
tun dunyo jamoatchiligini ham tashvishga 
solmoq da. Giyohvandlik inson sogʻligʻining 
kushandasi, qanchadan qancha insonlar-
ning umriga, salomatligiga zomin boʻlayot-
gan illatdir. Mamlakatimiz Prezidenti 
Shavkat Mirziyo yev jamiyat uchun umumiy 
xavf-xatarlarga oʻz eʼtiborini qaratar ekan, bu 
borada shunday deydi: “Barchangizga ayon, 
hozirgi kunda dunyo miqyosida beshafqat 
raqobat, qarama-qarshilik va ziddiyatlar to-
bora keskin tus olmoqda. Diniy ekstremizm, 
terrorizm, giyohvandlik, odam savdosi, no-
qonuniy migratsiya, “ommaviy madaniyat” 
kabi xavf-xatarlar kuchayib, odamzod asrlar 
davomida amal qilib kelgan eʼtiqodlar, oilaviy 
qadriyatlarga putur yetkazmoqda. Mana 
shunday va boshqa koʻplab tahdidlar insoni-
yat hayotida jiddiy muammolarni keltirib 
chiqarayotgani – ayni haqiqat va buni hech 
kim inkor etolmaydi.[1].

Darhaqiqat, bugungi zamonaviy sha-
roitlarda dunyoda, anʼanaviy narkotiklar 

of the crimes provided for in Chapter XIX of the Criminal Code is of a blank nature, but these norms 
contradict the norms of the Law of the Republic of Uzbekistan «On Narcotic Drugs and Psychotropic 
Substances», which determines their content, as well as the complexity of the structure of the norms 
de�ining responsibility for this type of crime. Some norms establish responsibility for various types of 
crimes, and in the practice of applying the law, mistakes are made when applying most of the signs 
aggravating responsibility for these types of crimes. In addition, the criminal law does not establish 
criminal liability for certain socially dangerous acts, and some requirements of international legal 
documents in the �ield of drug control are not implemented in national legislation. At the same time, 
these situations lead to inef�iciency in combating crimes of illicit traf�icking in narcotic drugs or 
psychotropic substances and to uneven application of this type of criminal law in practice. Based on 
this, the article puts forward proposals and recommendations aimed at improving the effectiveness of 
combating crimes of illicit traf�icking in narcotic drugs or psychotropic substances and eliminating the 
identi�ied problems and shortcomings.

Keywords: narcotic drugs, psychotropic substances, analogues of narcotic drugs and 
psychotropic substances, precursors, illegal drug trafficking, small amount, small to large amount, 
large amount.

isteʼmoli bilan bir qatorda, yangi psixoaktiv 
moddalar isteʼmoli kuchayib borayotganli-
gi kuzatilmoqda. Buning asosiy sababi tabiiy 
giyohvandlik vositalari bir davlatdan boshqa 
davlatga kirib kelishining qiyinligi, buning 
oqibatida yuqori qiymatdagi narxlarda yashi-
rin sotilishi, barcha giyohvandlarning ham 
sotib olishga moddiy tomondan imkoniyatlari 
yoʻqligi kabilar sabab boʻlmoqda. Natijada 
tabiiy yoʻl bilan tayyorlangan giyohvand vo-
sitalarning oʻrnini davlat hududiga yashirin 
yoʻl bilan olib kirish jinoyatchilarga oson boʻl-
gan sintetik giyohvandlik vositalari va psi-
xotrop moddalar asta-sekin egallamoqda [2, 
4-b.].

Sintetik giyohvandlik vositalarini isteʼmol 
qilish geroin, amfetamin, marixuana va bosh-
qa giyohvandlik vositalariga boʻlgan qaram-
lik kabi psixik va jismoniy qaramlikka olib 
keladi. Bu turdagi giyohvandlik vositalarini 
muntazam ravishda qabul qilish markaziy 
nerv sistemasining shikastlanishiga, psixoz-
larning rivojlanishiga, ichki organlar faoliya-
tining buzilishiga, inson hayotiga xavf tugʻdi-
ruvchi boshqa holatlarga, hattoki insonning 
butunlay nobud boʻlishigacha olib keladi. 
Ushbu vositalarni isteʼmol qilish inson salo-
matligiga zarar yetkazishidan tashqari uning 
ijtimoiy barkamolligiga ham taʼsir oʻtkazadi. 
Bu esa isteʼmolchilarning oilaviy hayotida, 
oʻqishida, ish faoliyatida turli muammolarga 
duch kelishida namoyon boʻladi.

Soʻnggi yillarda yangi turdagi sintetik gi-
yohvandlik vositalari va kuchli taʼsir qiluv-
chi moddalar paydo boʻlayotganligi, ular 
inson omilisiz ijtimoiy tarmoqlardan foyda-
langan holda aholi, ayniqsa, yoshlar orasida 
oson tarqatilayotganligi masʼul davlat tuzil-
malarining bu boradagi faoliyatini “Barcha 
saʼy-harakatlar inson qadri uchun” degan 
ustuvor gʻoya asosida sifat jihatidan yangi 
bosqichga olib chiqish zarurligini taqozo et-
moqda.

Shu bilan birga, giyohvandlik vositalari 
yoki psixotrop moddalar, ularning analogla-
ri bilan qonunga xilof ravishda muomala qi-

lishdan iborat jinoyatlarning ijtimoiy xav�lilik 
darajasi oʻsib borayotganligi va aholi salo-
matligini himoya qilishning muhimligi maz-
kur jinoyat tarkiblari, sabablari, sharoitlari va 
oqibatlarini tahlil qilish hamda ularga qarshi 
kurashishning huquqiy choralarini yanada ta-
komillashtirish zaruratini keltirib chiqaradi.

Material va metodlar
Tadqiqot doirasida ilmiylik, xolislik, tizim-

lilik, determinizm tamoyillari, xronologik 
uslub, huquqiy taqqoslash uslubi, induksi-
ya-deduksiya va boshqa ilmiy metodlardan 
foydalanildi.

Tadqiqot natijalari
Giyohvandlik vositalari yoki psixotrop 

moddalar, ularning analoglari bilan qonun-
ga xilof ravishda muomala qilishdan iborat 
jinoyatlarga qarshi kurashish choralarini ta-
komillashtirish masalalarini tadqiq etishning 
obyekti sifatida ushbu turdagi jinoyatlarning 
jinoyat-huquqiy jihatlarini tartibga soluvchi 
ijtimoiy munosabatlar tizimi olingan.

Binobarin, taʼkidlaganimizdek, giyohvand-
lik vositalari yoki psixotrop moddalar, ular-
ning analoglari bilan qonunga xilof ravishda 
muomala qilishdan iborat jinoyatlarning so-
dir etilish usullari bugungi zamonaviy sha-
roitlarda tez oʻzgaruvchan xususiyat kasb 
etib bormoqda. 

Qolaversa, giyohvandlik oqibatida koʻplab 
ogʻir jinoyatlar sodir etilmoqda, oilalar bar-
bod boʻlmoqda. Bu jinoyatlarning aksariyati 
boshqa mamlakatlardagi jinoiy olam bilan 
aloqasi boʻlgan uyushgan guruhlar tomoni-
dan sodir etilmoqda. Giyohvandlik moddalar-
ini tashish uchun koʻpincha ayollar va oʻsmir-
lar jalb etilmoqda. Ayniqsa, bu jinoyatlarning 
voyaga yetmaganlar orasida tarqalganligi 
jamiyatimiz uchun katta xavf tugʻdiradi. Shu 
jihatdan XXI asrning xalqaro miqyosdagi jid-
diy muammolaridan biri giyohvandlik vosita-
lari, psixotrop moddalar, ularning analoglari 
va prekursorlarning noqonuniy muomalasi 
hisoblanadi. Birlashgan Millatlar Tashkilotin-
ing Narkotik moddalar va jinoyat boshqar-
masining 2023-yildagi Narkotiklar haqidagi 

umumjahon hisobotida keltirilgan maʼlumot-
lariga koʻra, “Soʻnggi 12 oy ichida 15 yosh-
dan 60 yoshgacha boʻlgan dunyodagi har 17 
odam narkotik moddalarni isteʼmol qilgan. 
Hozirda ularning soni dunyoda 296 million-
dan ortiq boʻlib, avvalgi yilga nisbatan 23 
foizga ortgan” [3]. Bu esa dunyoda mazkur il-
latning yildan yilga tobora ortib borayotgan-
ligini koʻrsatadi. 

Holbuki, giyohvandlik insoniyat uchun 
ijtimoiy xav�li va ogʻir oqibatlarga olib ke-
ladigan ofat sifatida barcha davrlarda qora-
lanib kelgan. Giyohvandlik inson sogʻligʻining 
kushandasi, qanchadan qancha insonlarning 
umriga, sogʻligʻiga zomin boʻlayotgan illat-
dir, chunki Jahon Sogʻliqni Saqlash Tashkiloti 
maʼlumotlariga koʻra, surunkali giyohvan-
dlikka chalinganlarning aksariyati 30 yosh-
gacha ham yashamaydilar. Bundan tashqari, 
gi yohvandlik, OITS (Orttirilgan immunitet 
tanqisligi sindromi), virusli gepatit va boshqa 
inson sogʻligʻi hamda xavfsizligiga jiddiy tah-
did soladigan kasalliklar bilan bogʻliq tarzda 
ildiz otadi. 

Giyohvandlik vositalari yoki psixotrop 
moddalar bilan qonunga xilof ravishda 
muo mala qilishning yana bir xav�li tomoni 
uning mamlakatdagi kriminogen vaziyatga, 
jamiyati miz iqtisodiy va madaniy negiziga 
salbiy taʼsir koʻrsatadi. Koʻp hollarda bunday 
qilmishlar uyushgan jinoyatchilik bilan uzviy 
bogʻliq boʻladi [4, 3-b.]. 

Statistik maʼlumotlarga koʻra, mam-
lakatimizda 2023-yilda roʻyxatga olingan gi-
yohvandlik vositalari yoki psixotrop modda-
lar bilan qonunga xilof ravishda muomala qi-
lishdan iborat jinoyatlarning 41,6 foizini ular-
ni oʻtkazish, 10,1 foizini kontrabanda qi lish, 
24,8 foizini taqiqlangan ekinlarni yetishti-
rish, 23,4 foizini esa giyohvandlik vositalari 
yoki psixotrop moddalar bilan qonunga xilof 
ravishda muomala qilishdan iborat boshqa 
jinoyatlar tashkil etgan. Achinarlisi, soʻng-
gi 5 yilda respublika hududida giyohvandlik, 
psixotrop va kuchli taʼsir qiluvchi vositalar 
noqonuniy muomalasi uchun javobgarlikka 

tortilgan shaxslar orasida yoshlar 74 foizga 
(shu jumladan, talabalar 21 foizga, maktab 
oʻquvchilari 6 barobarga) oshgan. 5 728 na-
far yoshlar (jumladan, 117 nafar talaba va 45 
nafar maktab oʻquvchisi) javobgarlikka tortil-
gan. Narkologik hisobga olingan 14 yoshdan 
30 yoshgacha boʻlgan giyohvandlik vositalari 
isteʼmolchilari 60 foizga koʻpayib, 986 nafar-
ga yetgan.

Albatta keltirilgan ushbu maʼlumotlar 
mavjud ijtimoiy vaziyatni inobatga olgan hol-
da hamda aniq tahlillar asosida giyohvand-
lik vositalari yoki psixotrop moddalar bilan 
qonunga xilof ravishda muomala qilishga 
qarshi kurashga qaratilgan samarali cho-
ralarni ishlab chiqib, amalga oshirishni taqo-
zo etadi. Bunda iqtisodiy, ijtimoiy, tashkiliy, 
tibbiy, huquqiy va pro�ilaktik ahamiyatga 
ega kompleks choralarni ishlab chiqish fav-
qulodda dolzarb ahamiyatga ega. Holbuki, 
giyohvandlik vositalari yoki psixotrop mod-
dalar bilan qonunga xilof ravishda muomala 
qilishdan iborat jinoyatlarga qarshi samarali 
kurashish bu boradagi jinoyat-huquqiy taʼsir 
choralarini takomillashtirish orqali amalga 
oshirilishi mumkin [5, 44-b.].

Taʼkidlash kerakki, surishtiruv va tergov 
organlari giyohvandlik vositalari yoki psi-
xotrop moddalar, ularning analoglari  bilan 
qonunga xilof ravishda muomala qilishdan 
iborat jinoyatlarni kvali�ikatsiya qilishda 
turli tushunmovchiliklar va qiyinchiliklarga 
duch kelmoqdalar. Jumladan, giyohvandlik 
vositalari yoki psixotrop moddalar, ularning 
analoglarini yoxud prekursorlarni qonunga 
xilof ravishda egallash bilan bogʻliq qilmish-
larga huquqiy baho berish, ularni egallash 
usullaridan kelib chiqib, qilmishning ijtimoiy 
xav�liligini baholash, jazoni individuallash-
tirish, jinoyat predmetining bir necha turi 
aniqlanganda, ularning miqdorlarini hi-
soblash, Jinoyat kodeksi 273- va 276-modda-
larida nazarda tutilgan jinoyatlarni bir-biri-
dan farqlash, ularni kvali�ikatsiya qilish 
hamda 273-moddaning 1- va 2-qismlarida 
nazarda tutilgan qilmishlarga jinoyat pred-

metining miqdoridan kelib chiqqan holda 
huquqiy baho berish, jinoyat predmetlari-
ni sotishdan boshqa hollarda koʻp miqdor-
da oʻtkazganda qilmishni kvali�ikatsiya qi-
lish, 274-moddada nazarda tutilgan jinoyatni 
kvali�ikatsiya qilish va uning sodir etish usu-
lidan kelib chiqib, javobgarlikni differensiat-
siya qilish, jinoyat predmetlarini yoʻq qilish 
qoidalarni buzish bilan bogʻliq qilmishlarga 
huquqiy baho berish va boshqa shu kabi ho-
latlarda xatoliklarga yoʻl qoʻyilmoqda. 

Bundan tashqari, giyohvandlik vositalari 
yoki psixotrop moddalar, ularning analoglari 
bilan qonunga xilof ravishda muomala qi-
lishdan iborat jinoyatlarning subyektiv to-
monini aniqlashda ham xatolar mavjud. Xu-
susan, qilmishni jinoyat subyekti qasdining 
xususiyati va yoʻnalishini, jinoyat motivlari 
va maqsadlarini aniqlash bilan bogʻliq ra-
vishda kvali�ikatsiya qilish chogʻida tushun-
movchiliklar yuzaga kelmoqda.

Giyohvandlik vositalari yoki psixotrop 
moddalar, ularning analoglari bilan qonunga 
xilof ravishda muomala qilishdan iborat ji-
noyatlarga oid koʻplab bahs-munozarali ma-
salalar jinoyat huquqi nazariyasida ham mav-
jud. Jumladan, “ilgari giyohvandlik vositalari 
yoki psixotrop moddalar bilan qonunga xilof 
ravishda muomala qilishdan iborat jinoyatni 
sodir etgan shaxs tomonidan” degan ibora-
ni tushuntirishda, shuningdek, giyohvand-
lik vositalari yoki psixotrop moddalarning 
analoglarini kuchli taʼsir etuvchi moddalar-
dan farqlash masalasida yagona �ikr olimlar 
oʻrtasida hanuzgacha mavjud emas.

Mazkur tadqiqot ishida giyohvandlik vo-
sitalari yoki psixotrop moddalar, ularning 
analoglarini qonunga xilof ravishda muoma-
la qilishdan iborat jinoyatlarga qarshi ku-
rashish bilan bogʻliq muammolar tahlil qilin-
gan, uning oʻziga xos belgilari, ushbu turdagi 
jinoyatlarni kvali�ikatsiya qilish, amaldagi 
jinoyat qonuni va uni qoʻllash amaliyoti oʻr-
ganilib, shu asosda jinoyat qonuni norma-
larini va sud-tergov organlarining qonunni 
qoʻllash faoliyatini takomillashtirishga qa-

ratilgan nazariy va amaliy tavsiyalar ishlab 
chiqilgan. 

Giyohvandlik vositalari yoki psixotrop 
moddalar, ularning analoglari bilan qonun-
ga xilof ravishda muomala qilishdan iborat 
jinoyatlarga qarshi kurashish istiqbollarini 
belgilovchi ishlab chiqilgan taklif va tavsi-
yalar milliy qonunchilik normalari, xalqaro 
hujjatlar, ayrim xorijiy davlatlar tajribasi, 
huquqni qoʻllash amaliyotiga asoslangan, 150 
ta sud hujjati (hukmlar va ajrimlar), 300 ta 
surishtiruvchi, tergovchi va sudyalar oʻrtasi-
da oʻtkazilgan sotsiologik tadqiqotlar, statis-
tik maʼlumotlar tahlili natijalarini umum-
lashtirish orqali amaliy jihatdan asoslantiril-
gan.

Tadqiqot natijalaridan jinoyat huquqi 
fanini ilmiy-nazariy jihatdan boyitishda, 
yangi ilmiy tadqiqotlar olib borishda qonun 
ijodkorligi faoliyatida, xususan, norma-
tiv-huquqiy hujjatlar tayyorlash hamda ular-
ga oʻzgartirish va qoʻshimchalar kiritishda, 
qonunni qoʻllash amaliyotini takomillashti-
rishda, shuningdek, Oʻzbekiston Respublikasi 
Prezidentining 2024-yil 6-maydagi PF-73-son 
Farmoni bilan tasdiqlangan “Oʻzbekiston Res-
publikasida giyohvandlik va narkojinoyatlar-
ga qarshi kurashish boʻyicha 2024–2028-yil-
larga moʻljallangan milliy strategiya”sida bel-
gilangan vazifalarni amalga oshirishda foyda-
lanish mumkin. 

Shu bilan birga, mazkur tadqiqot ishi 
natijalarining qonunni qoʻllash amaliyoti-
da inobatga olinishi qonunni qoʻllash amali-
yotida giyohvandlik vositalari yoki psixotrop 
moddalar, ularning analoglari bilan qonun-
ga xilof ravishda muomala qilishdan iborat 
jinoyatlarni kvali�ikatsiya qilishdagi mav-
jud muammolarni bartaraf etishga hamda 
gi yohvandlik vositalari va psixotrop mod-
dalarning noqonuniy aylanmasining barvaqt 
oldini olishga, giyohvandlik vositalari, psixot-
rop va kuchli taʼsir qiluvchi moddalar hamda 
prekursorlarning noqonuniy aylanmasining 
yangicha usullariga barham berishga xizmat 
qiladi.

Tadqiqot natijalari tahlili
Giyohvandlik vositalari yoki psixotrop 

moddalar, ularning analoglari bilan qonunga 
xilof ravishda muomala qilishdan iborat ji-
noyatlar uchun javobgarlikni nazarda tutuv-
chi jinoyat-huquqiy normalarni qoʻllash sa-
maradorligi ushbu normalarning sud tergov 
amaliyotida bir xilda va toʻgʻri qoʻllanishi, 
ularda boʻshliqlar va qarama-qarshiliklarning 
boʻlmasligi, shuningdek, ushbu sohani tartib-
ga soluvchi boshqa normativ-huquqiy hujjat-
larga muvo�iqligida namoyon boʻladi [6, 19-
b.]. Biroq tahlillar jinoyat qonunida nazarda 
tutilgan narkotik moddalarning noqonuniy 
aylanmasi uchun javobgarlik belgilangan nor-
malarning tuzilishida, ushbu normalar ning 
sud-tergov amaliyotida bir xilda va toʻgʻri 
qoʻllanishida bir qator muammolar borligi-
ni koʻrsatmoqda. Xususan, ular qatorida qu-
yidagilarni sanab oʻtish mumkin:

Birinchidan, Jinoyat kodeksi Maxsus qis-
mi Oltinchi boʻlimi va 271-, 273-, 274-, 275-
, 276-moddalarining nomi va matnida “gi-
yohvandlik vositalari, ularning analoglari 
yoki psixotrop moddalar” deb koʻrsatiladi, 
biroq ushbu iboralar Oʻzbekiston Respub-
likasining 1999-yil 19-avgustdagi 813-I-son 
“Giyohvandlik vositalari va psixotrop mod-
dalar toʻgʻrisida”gi Qonunining 3-moddasida 
“giyohvandlik vositalari va psixotrop mod-
dalarning analoglari” deb keltirilgan taʼrif bi-
lan mos kelmaydi, bu esa ushbu qonun nor-
malari oʻrtasida qarama-qarshiliklarni kelti-
rib chiqaradi. 

Qonun normalari oʻrtasidagi qarama-qar-
shiliklar esa ushbu normalarni amalga tatbiq 
etishda tushunmovchiliklar va xatoliklarga 
olib keladi. Ushbu masalada I. Ochilovning 
yozishicha, ayni bir masalani tartibga soluv-
chi qonun normalarining bir-biriga nomu-
vo�iq tarzda ifodalanishi, ularni zudlikda 
bartaraf etish zaruratini keltirib chiqaradi [6, 
201-b.].

Shuningdek, Oʻzbekiston Respublikasi-
ning amaldagi Jinoyat kodeksi 271-moddasi-
da ushbu modda va vositalarni tayyorlash 

maqsadida prekursorlarni egallash jinoyat 
predmeti sifatida belgilanmagan. Ammo 
adabiyotlarda prekursorlar bilan qonun-
ga xilof ravishda muomala qilishga oid qil-
mishlar jinoiy javobgarlikni nazarda tutmas-
ligi lozim [7, 10-b.]. Biroq ushbu �ikrni toʻliq 
qoʻllab-quvvatlab boʻlmaydi, boisi mazkur 
moddalar giyohvandlik vositalari yoki psixot-
rop moddalarni tayyorlashda foydalaniladi 
[8, 240-b.] hamda 1999-yil 19-avgustdagi 
“Giyohvandlik vositalari va psixotrop mod-
dalar toʻgʻrisida”gi Qonunda prekursorlar 
bilan qonunga xilof ravishda muomala qilish 
uchun qonunda belgilangan tartibda javob-
garlik kelib chiqishi qayd qilingan. Bizning-
cha, prekursorlar bilan qonunga xilof ra-
vishda muomala qilganlik uchun javobgarlik 
jinoyat qonunida belgilanishi lozim, faqat 
unda prekursorlardan qonunga xilof ravish-
da muo mala qilishdan iborat qilmishlarning 
maq sadi qonun normasida ifodalanishi maq-
sadga muvo�iq.

Ikkinchidan, Jinoyat kodeksi 273-mod-
dasining amaldagi tahriri qonun chiqaruvchi 
tomonidan Jinoyat kodeksi Maxsus qismi-
ning aksariyat normalari tuzilishida qoʻllana-
yotgan asosiy, ogʻirlashtiruvchi va alohida 
ogʻirlashtiruvchi tarkiblarga boʻlinish prinsi-
piga nomuvo�iqligi, yaʼni moddaning tuzi lishi 
murakkabligi, bir normada bir necha mus-
taqil qilmish uchun javobgarlik belgilanganli-
gi mazkur jinoyatning mazmunini tushunish-
da muayyan qiyinchiliklar tugʻdirib, amaliyot-
da uni qoʻllashda xatoliklarga yoʻl qoʻyilishiga 
sabab boʻlmoqda. Qonun normasi tuzilishida 
qonunchilik texnikasi qoidalariga amal qilish 
normani amalda qoʻllash mexanizmi samara-
dorligini oshirish imkoniyatlarini belgilab be-
radi [9, 240-b.]. 

Giyohvandlik vositalari, ularning analog-
lari yoki psixotrop moddalarni oʻtkazish 
maqsadini koʻzlab qonunga xilof ra vishda 
tayyorlash, olish, saqlash va boshqa harakat-
lar qilish, shuningdek, ularni qonunga xilof 
ravishda oʻtkazish uchun javobgarlik belgi-
langan ushbu moddada mantiqiy talablar 

buzilgan holda qonunchilik texnikasi qoida-
lari buzilgan, unda huquqiy jihatdan ikki yoki 
undan ortiq huquqiy hodisalar ara lashtirib 
yuborilgan. Shu sababdan mazkur normani 
tushunishda va amalda qoʻllashda xatoliklar 
uchrab turadi, sudlar tomonidan esa jazoni 
individullashtirishda qiyinchiliklarga duch 
kelinadi [5, 45-b.].

Oʻz navbatida, S.A. Gordeyev haqli ravish-
da “Agar jinoyat-huquqiy normalarning tuzi-
lish jarayonini inobatga olsak, albatta jinoyat 
tarkibi va jinoyat subyekti imkoniyatlari 
doirasini hisobga olib, qonun himoya ostiga 
olgan ijtimoiy munosabatning tuzilishidan 
kelib chiquvchi jinoyat obyektiv tomoni bel-
gilariga ustunlik berish lozim” [10, 70-b.], – 
deb hisoblaydi. Shu bois ushbu normani ta-
komillashtirishda aynan ushbu jihatlarni ino-
batga olish maqsadga muvo�iq.

Uchinchidan, sud-tergov amaliyotida 
mazkur turdagi jinoyatlar uchun javobgar-
lik belgilangan normalarda nazarda tutilgan 
“ilgari giyohvandlik vositalari yoki psixot-
rop moddalar bilan qonunga xilof ravishda 
muomala qilishdan iborat jinoyatni sodir 
etgan shaxs tomonidan” kvali�ikatsiya qiluv-
chi belgisining mazmunini toʻgʻri tushunish-
da va bir xilda qoʻllashda xatoliklarga yoʻl 
qoʻyilmoqda. Darhaqiqat sudlov hujjatlarini 
tahliliga koʻra, giyohvandlik vositalari yoki 
psixotrop moddalar bilan qonunga xilof ra-
vishda muomala qilishdan iborat jinoyatlar-
ni kvali�ikatsiya qilishda yuzaga keladigan 
ziddiyatlar koʻpincha uning ogʻirlashtiruvchi 
belgilarini qoʻllash masalalarida kelib chiqa-
di. Bu esa ushbu turdagi jinoyatlarning ogʻir-
lashtiruvchi tarkiblarini izohlash va tegishli 
tarzda tushuntirishlar berilishi lozimligini 
anglatadi. 

Bundan tashqari, ushbu turdagi ji-
noyatlarning subyektiv tomonini aniqlash-
ning murakkabligi asosan aybdor shaxslar-
ning ruhiy jarayonlari tabiatiga bogʻliqligi bi-
lan ifodalanadi. Ushbu jarayonlarni ularning 
xususiyatlari va tashqi ifodasidan kuzatish 
va aniqlash qiyin. Shuning uchun sud-ter-

gov organlarining ushbu turdagi jinoyatlar 
uchun javobgarlik masalalarini hal qilishda 
va jinoyatning subyektiv tomonini aniqlashga 
alohida eʼtibor berishlari shart ekanligi talab 
etiladi [1, 88-b.].

Toʻrtinchidan, giyohvandlik vositalari yoki 
psixotrop moddalar, ularning analoglari bilan 
qonunga xilof ravishda muomala qilishdan 
iborat ayrim ijtimoiy xav�li qilmishlar uchun 
javobgarlikning belgilanmaganligi. Xususan, 
amaldagi jinoyat qonunida giyohvandlik vo-
sitalari yoki psixotrop moddalar, ularning 
analoglarini qonunga xilof ravishda yoʻq qi-
lish uchun maxsus normada jinoiy javobgar-
lik belgilanmaganligi sababli bunday qilmish 
uchun Jinoyat kodeksining boshqaruv tarti-
biga qarshi yoki boshqa boblarda belgilangan 
jinoyatlar boʻyicha kvali�ikatsiya qilishga olib 
keladi. Bu esa qilmishni kvali�ikatsiya qilish-
da jinoyat obyekti qoidalarini qoʻllashga im-
kon bermaydi.

Zero, mazkur holatda mantiqiy talablar 
buzilgan holda qonunchilik texnikasi qoi-
dalariga zid ravishda gʻoyaviy-huquqiy ji-
hatdan bir-biri bilan bogʻlanmagan huquqiy 
hodisa lar aralashtirib yuboriladi. Shu sabab-
dan gi yohvandlik vositalari yoki psixotrop 
moddalar, ularning analoglarini qonunga 
xilof ravishda yoʻq qilish bunday vosita yoki 
moddalarni qonunchilikda belgilangan qoida 
va tartibni buzgan holda yoʻq qilishga qasd-
dan qaratilgan harakatlar ekanligidan kelib 
chiqib, ushbu turdagi jinoyatlar doirasida 
maxsus javobgarlik chorasi nazarda tutili-
shi kerak. Chunonchi, jinoyat tarkibi uchun 
javobgarlik doirasini belgilashda, qonun hi-
moya ostiga olgan ijtimoiy munosabatning 
tuzilishidan kelib chiquvchi jinoyat obyektiga 
ustunlik berish lozimdir [12, 48-b.].

Beshinchidan, Oʻzbekiston Respublikasi-
ning narkotik moddalarning noqonuniy ayla-
nishiga qarshi kurashish sohasidagi mavjud 
xalqaro-huquqiy hujjatlarga qoʻshilgan boʻl-
sa-da, mazkur hujjatlarning ayrim talablari, 
milliy qonunchilikda oʻz aksini topmaganligi. 
Mamlakatimiz tomonidan implementatsi-

ya qilingan xalqaro hujjatlarda belgilangan 
vazifalar va kelishuvlarni samarali amalga 
oshirish uchun milliy qonunchilikni ushbu 
hujjatlar talablariga moslashtirish taqozo 
etiladi. Chunki har qanday xalqaro-huquqiy 
hujjat, hattoki davlatlar tomonidan rati�ikat-
siya qilingan yoki unga oid xalqaro hujjatlar-
da muayyan choralar nazarda tutilgan boʻlsa 
ham, agar u milliy qonunchilik hujjatlari maz-
muniga kiritilmasa, u deklarativ xususiyatga 
ega boʻlib qolaveradi [13, 118-b.]. 

Shu jihatdan ham bugungi zamonaviy sha-
roitlarda mamlakatimiz uchun giyohvand-
lik vositalari yoki psixotrop moddalar bilan 
qonunga xilof ravishda muomala qilishdan 
iborat jinoyatlarga qarshi jinoiy-huquqiy 
vositalar orqali kurashish samaradorligini 
oshirish dolzarb ahamiyat kasb etadi.

Xulosalar
Yuqoridagilardan kelib chiqqan holda gi-

yohvandlik vositalari yoki psixotrop modda-
lar, ularning analoglarining noqonuniy ayla-
nishiga qarshi kurashishning jinoyat qonuni-
ga oid normalarini yanada takomillashtirish 
yuzasidan quyidagilarni qonun normasida 
mustahkamlash maqsadga muvo�iq hisobla-
nadi:

Birinchidan, Jinoyat kodeksi Maxsus qism 
XIX bobi “Giyohvandlik vositalari yoki psi-
xotrop moddalar bilan qonunga xilof ra-
vishda muomala qilishdan iborat jinoyatlar” 
deb nomlangan, unda giyohvandlik vosita-
lari yoki psixotrop moddalarning analoglari 
haqida qayd qilinmagan, shuningdek, Jinoyat 
kodeksining 271-, 273-, 274-, 275-, 276-mod-
dalarining nomi va matnida “giyohvandlik 
vositalari, ularning analoglari yoki psixotrop 
moddalar” deb taʼkidlanadi. Mazkur matndan 
kelib chiqib tahlil qilinsa, “analoglar” iborasi 
faqat “giyohvandlik vositasi”ga tegishli ekan-
ligi kelib chiqadi. Ammo Oʻzbekiston Respub-
likasining 1999-yil 19-avgustdagi 813-I-son 
“Giyohvandlik vositalari va psixotrop mod-
dalar toʻgʻrisida”gi Qonunining 3-moddasida 
“giyohvandlik vositalari va psixotrop mod-
dalarning analoglari” deb keltirilgan boʻlib, 

“analoglar” iborasi “giyohvandlik vositalari 
va psixotrop moddalar”ga ham tegishli etib 
belgilangan. Jinoyat kodeksi normalarida 
qayd qilingan tahriri, oʻz navbatida, “psixot-
rop moddalarning analoglari” bilan qonun-
ga xilof ravishda muomala qilishdan iborat 
holatlar sodir etilsa, kvali�ikatsiya qilish-
da muam molarni keltirib chiqaradi va ush-
bu tahrirning koʻrib chiqilgan Qonun bilan 
nomuvo�iq ekanligini koʻrsatadi.

Shundan kelib chiqqan holda Jinoyat ko-
deksi Maxsus qismi Oltinchi boʻlimi nomini 
“Giyohvandlik vositalari yoki psixotrop mod-
dalar, ularning analoglari bilan qonunga xilof 
ravishda muomala qilishdan iborat jinoyat-
lar” deb nomlash hamda Jinoyat kodeksining 
271-, 273-, 274-, 275-, 276-moddalarining 
nomi va matnidagi “giyohvandlik vositalari, 
ularning analoglari yoki psixotrop moddalar” 
degan soʻzlarni “giyohvandlik vositalari yoki 
psixotrop moddalar, ularning analoglari” de-
gan soʻzlar bilan almashtirish maqsadga mu-
vo�iq.

Ikkinchidan, Jinoyat kodeksi 271-modda-
sining amaldagi tahririda qonun chiqaruvchi 
giyohvandlik vositalari, ularning analoglari 
yoki psixotrop moddalarni qonunga xilof 
ravishda egallashning oʻgʻrilik va �iribgarlik 
yoʻli bilan sodir etilgan usullarining ijtimoiy 
xav�lilik darajasini tenglashtirib, javobgar-
likni ushbu moddaning birinchi qismi bilan 
belgilaydi. Egallashning oʻzlashtirish, rastra-
ta, talonchilik, mansab mavqeyini suiisteʼmol 
qilib, tamagirlik yoʻli bilan sodir etilgan usul-
lari uchun esa javobgarlik ushbu moddaning 
ikkinchi qismi bilan belgilanib, ularning ham 
ijtimoiy xav�lilik darajasi tenglashtirilgan. 
Bunday holat mazkur qilmishlarni kvali�ikat-
siya qilishda giyohvandlik vositalari, ular-
ning analoglari yoki psixotrop moddalarni 
egallashning usullarini aniqlashning huquqiy 
ahamiyati deyarli yoʻqligini koʻrsatmoqda. 
Bosqinchilik yoʻli bilan sodir etilgan egallash, 
uchun javobgarlik alohida ogʻirlashtiruvchi 
holat sifatida moddaning toʻrtinchi qismida 
belgilangan. 271-moddaning ikkinchi qis-

midagi oʻzlashtirish yoki rastrata qilish yoʻli 
bilan jinoyat predmetlarini egallash ularni 
mansab mavqeyini suiisteʼmol qilib egallash 
alohida bandlarda belgilangan.

Xorijiy davlatlarning (Rossiya, Ozarbay-
jon, Armaniston, Qozogʻiston, Qirgʻizis-
ton, Moldova, Tojikiston, Turkmaniston, 
Ukraina, Gruziya, Estoniya) ushbu jinoyat 
uchun javobgarlikni nazarda tutuvchi jinoyat 
qonunchiligi normalarining tahlili mazkur 
davlatlarda giyohvandlik vositalari, ularning 
analoglari yoki psixotrop moddalarni noqo-
nuniy egallash uchun javobgarlik talon-toroj-
ning shaklidan qatʼi nazar, faqatgina xizmat 
mavqeyidan foydalanib va hayot yoki sogʻliq 
uchun xav�li boʻlgan yoki xav�li boʻlmagan 
zoʻrlik ishlatib yoxud bunday zoʻrlik ishlatish 
bilan qoʻrqitib sodir etganlik uchun javobgar-
lik differensiatsiya qilinganligini koʻrsatmoq-
da.

Shundan kelib chiqib, Jinoyat kodeksi 
271-moddasini quyidagi tahrirda bayon qil-
ish maqsadga muvo�iq:

271-modda. Giyohvandlik vositalari yoki 
psixotrop moddalar, ularning analoglarini 
yoxud prekursorlarni qonunga xilof ravishda 
egallash 

Giyohvandlik vositalari yoki psixotrop 
moddalar, ularning analoglarini yoxud 
prekursorlarni qonunga xilof ravishda egal-
lash –

uch yilgacha axloq tuzatish ishlari yoki ikki 
yildan besh yilgacha ozodlikni cheklash yoxud 
besh yilgacha ozodlikdan mahrum qilish bilan 
jazolanadi.

Oʻsha harakat:
a) takroran, xav�li retsidivist tomonidan 

yoki ilgari ushbu Kodeksning 127-modda ik-
kinchi qismi, 271-, 273-, 274-, 275- va (yoki) 
276-moddalarida nazarda tutilgan jinoyatlar-
ni sodir etgan shaxs tomonidan;

b) bir guruh shaxslar tomonidan oldindan 
til biriktirib;

v) mansab mavqeyini suiisteʼmol qilib;
g) tamagirlik yoʻli bilan;
d) koʻp miqdorda sodir etilgan boʻlsa, –

besh yildan oʻn yilgacha ozodlikdan 
mahrum qilish bilan jazolanadi.

Oʻsha harakat:
a) oʻta xav�li retsidivist tomonidan;
b) uyushgan guruh yoki uning manfaatla-

rini koʻzlab;
v) hayot va sogʻliq uchun xav�li boʻlgan 

zoʻrlikni qoʻllagan holda yoxud shunday zoʻrli-
kni qoʻllash tahdidi bilan sodir etilgan boʻlsa, –

oʻn yildan yigirma yilgacha ozodlikdan 
mahrum qilish bilan jazolanadi.

Mazkur taklif Jinoyat kodeksi 271-mod-
dasining tuzilishini soddalashtirib, ushbu tur-
dagi jinoyatlarni kvali�ikatsiya qilishda xato-
liklarning oldini olishga xizmat qiladi.

Uchinchidan, Jinoyat kodeksining 
273-mod dasi 1-qismida giyohvandlik vo-
sitalari, ularning analoglari yoki psixotrop 
moddalarni oʻtkazish maqsadini koʻzlab koʻp 
boʻlmagan miqdorda qonunga xilof ravish-
da tayyorlash, olish, saqlash, tashish yoki 
joʻnatish, shuningdek, ularni koʻp boʻlmagan 
miqdorda qonunga xilof ravishda oʻtkazish 
uchun jinoiy javobgarlik belgilangan. Bun-
da qonun chiqaruvchi jinoyat predmetlarini 
jinoyatni kvali�ikatsiya qilishga taʼsir etishi 
mumkin boʻlgan miqdorini aniqlashda “koʻp 
boʻlmagan miqdor” atamasini qoʻllagan, biroq 
giyohvandlik vositalari, ularning analoglari 
yoki psixotrop moddalarning bunday turdagi 
miqdori tegishli normativ hujjatlarda aks et-
tirilmagan. Giyohvandlik vositalari yoki psi-
xotrop moddalar, ularning analoglari miqdori 
bilan bogʻliq masalalar Vazirlar Mahkama-
sining 2015-yil 12-noyabrdagi 330-sonli 
qarori bilan tasdiqlangan giyohvandlik vo-
sitalari va psixotrop moddalarning roʻyxati-
ga muvo�iq aniqlanadi. Ushbu roʻyxatlarga 
asosan, gi yohvandlik vositalari yoki psixo-
trop moddalar, ularning analoglarini inson 
organizmiga taʼsir etish xususiyatlaridan 
kelib chiqib, ularning har bir turi uchun alo-
hida miqdorlarni belgilagan va ularning quy-
idagi miqdorlarga ajratgan 1) oz miqdor; 2) 
ozginadan koʻp miqdor; 3) koʻp miqdor [14, 
66-b.].

Shuningdek, mazkur moddaning ikkin-
chi qismida “Ushbu moddaning birinchi qis-
mida nazarda tutilgan qilmishlar ozginadan 
koʻproq miqdorda sodir etilgan” holat uchun 
jinoiy javobgarlikni nazarda tutadi. Maz-
kur norma ushbu moddaning birinchi qis-
mida taʼkidlangan “koʻp boʻlmagan miqdor-
da qonunga xilof ravishda oʻtkazish” bilan 
bogʻliq normani inkor etadi. Aslida koʻp boʻl-
magan miqdor deganda biz koʻp miqdorga-
cha boʻlgan miqdorlarni tushunamiz. Demak, 
unga giyohvandlik vositalari yoki psixotrop 
moddalar, ularning analoglari bilan mu-
omala qilishni tartibga soluvchi normativ 
hujjatlarga belgilangan miqdorlarga asosan 
oʻrnatilgan “oz” va “ozgidan koʻp boʻlgan” 
miqdorlar taalluqli ekanligini tushunishimiz 
lozim. Agarda biz qonunning mazkur norma-
sini toʻgʻridan toʻgʻri tahlil qiladigan boʻlsak, 
“ozginadan koʻp miqdorda” giyohvandlik 
vositalari yoki psixotrop moddalar, ular-
ning analoglarini oʻtkazish maqsadini koʻz-
lab qonunga xilof ravishda tayyorlash, olish, 
saqlash, tashish yoki joʻnatish, shuningdek, 
ularni oʻtkazish uchun Jinoyat kodeksining 
273-moddasi 1- va 2-qismida ham javob-
garlik belgilanib qolganligini koʻrishimiz 
mumkin. Bunday holatlar albatta sud-tergov 
amaliyotida bu turdagi jinoyatlarni kvali�ikat-
siya qilishda muayyan muammolarni keltirib 
chiqaradi. Shuning uchun sud-tergov amali-
yotida bu kabi muammolarni bartaraf qilish 
va oldini olish  maqsadida Jinoyat kodeksi-
ning 273-moddasi 1-qismida nazarda tutilgan 
“koʻp boʻlmagan miqdor”ni “oz miqdorda” de-
gan soʻzlar bilan almashtirish maqsadga mu-
vo�iq.

Toʻrtinchidan, Jinoyat kodeksi 273-mod-
dasining amaldagi tahriri qonun chiqaruvchi 
tomonidan Jinoyat kodeksi Maxsus qism ak-
sariyat normalarining tuzilishida qoʻllanayot-
gan asosiy, ogʻirlashtiruvchi va alohida ogʻir-
lashtiruvchi tarkiblarga boʻlinish prinsipiga 
ziddir. Shu bilan birga, moddaning ikkinchi 
qismi birinchi qismga, uchinchi qismi birinchi 
va ikkinchi qismlarga, toʻrtinchi qismi esa ik-

kinchi va uchinchi qismlarga havola qilishni 
koʻzda tutadi. Moddaning toʻrtinchi qismida 
giyohvandlik vositalari, ularning analoglari 
yoki psixotrop moddalarni isteʼmol qilish 
yoki tarqatish uchun bangixonalarni tashkil 
etish yoki saqlashning mustaqil tarkibi bel-
gilangan. Moddaning beshinchi qismida esa 
jinoyat predmetlarini oʻtkazishning alohida 
shakli – sotish uchun javobgarlik mustaqil 
tarkib sifatida belgilangan [13, 32-b.]. Bular-
ning barchasi mazkur jinoyatning mazmunini 
tushunishda muayyan qiyinchiliklar tugʻdirib, 
amaliyotda uni qoʻllashda xatoliklarga yoʻl 
qoʻyilishiga sabab boʻlmoqda.

Koʻrsatilgan muammolarni hal etish 
uchun mazkur moddada javobgarlikni gi-
yohvandlik vositalari yoki psixotrop mod-
dalar, ularning analoglari miqdoridan kelib 
chiqib va ularni sotishni alohida ajratmagan 
holda oʻtkazish uchun javobgarlikni belgi-
lash, shuningdek, giyohvandlik vositalari yoki 
psixotrop moddalarni isteʼmol qilish yoki 
tarqatish uchun bangixonalarni tashkil etish 
yoki saqlash uchun javobgarlikni alohida 
mustaqil moddada belgilash maqsadga mu-
vo�iqdir.

Xorijiy davlatlarning jinoyat qonunchiligi-
da (Rossiya, Ozarbayjon, Armaniston, Bela-
rus, Qozogʻiston, Qirgʻiziston, Moldova,  To-
jikiston, Turkmaniston, Ukraina, Gruziya) 
giyohvandlik vositalari yoki psixotrop mod-
dalarning miqdoridan kelib chiqib hamda ji-
noyat predmetlarini sotishni alohida ajratma-
gan holda ularni oʻtkazish uchun javobgarlik 
nazarda tutilgan. Shu bilan birga, koʻrsatil-
gan davlatlarda giyohvandlik vositalari yoki 
psixotrop moddalar, ularning analoglarini 
isteʼmol qilish va tarqatish uchun javobgarlik 
alohida mustaqil moddada belgilangan.

Beshinchidan, Jinoyat kodeksi 273-mod-
dasidan uning 4-qismini chiqarish va gi-
yohvandlik vositalari, ularning analoglari 
yoki psixotrop moddalarni isteʼmol qilish 
yoki tarqatish uchun bangixonalar tashkil qi-
lish yoki saqlash uchun javobgarlikni nazarda 
tutuvchi 2731-modda hamda giyohvandlik 

vositalari yoki psixotrop moddalar, ular ning 
analoglarini ishlab chiqarish yoki tayyor-
lash uchun moʻljallangan asbob-uskunalarga 
qonunga xilof ravishda egalik qilish uchun 
javobgarlikni nazarda tutuvchi 2732-modda 
bilan toʻldirish taklif etiladi. 

Binobarin, 1988-yildagi Giyohvandlik vo-
sitalari va psixotrop moddalar bilan qonun-
ga xilof ravishda muomala qilishga qarshi 
kurash toʻgʻrisidagi konvensiyaning 3-mod-
dasi 1-qismi “a” bandida belgilangan talab-
larga koʻra, har bir davlat oʻzining milliy 
qonunchiligida giyohvandlik vositalari yoki 
psixotrop moddalarni noqonuniy yetish-
tirish, ishlab chiqarish yoki tayyorlash maq-
sadida foydalanish uchun moʻljallangan as-
bob-uskunalarni qonunga xilof ravishda 
qasddan tayyorlash, tashish yoki tarqatish 
uchun jinoiy javobgarlikni oʻrnatish chorala-
rini koʻrish lozimligi belgilangan.

Amaldagi Jinoyat kodeksida mazkur qil-
mish uchun javobgarlik oʻrnatish orqali ush-
bu sohadagi xalqaro huquq hujjatlar talabla-
rining milliy qonunchiligimizga implementat-
siya qilinishiga erishiladi.

Oltinchidan, Jinoyat kodeksi 274-mod-
dasining amaldagi tahririda giyohvandlik 
vositalari, ularning analoglari yoki psixo-
trop moddalarni isteʼmol qilishga jalb etish-
ning barcha shakllari, yaʼni zoʻrlik ishlatib 
va zoʻrlik ishlatmasdan jalb etish uchun bir 
xil javobgarlik belgilangan. Mazkur jinoyat 
uchun javobgarlikni differensiatsiya qilish 
maqsadida giyohvandlik vositalari, ular-
ning analoglari yoki psixotrop moddalarni 
isteʼmol qilishga jalb qilishning zoʻrlik ishla-
tib sodir etiladigan usulini qoʻllaganlik uchun 
ogʻirlashtiruvchi tarkibni nazarda tutish 
maq sadga muvo�iq. 

Shu bilan birga, xorijiy davlatlarning (Qo-
zogʻiston, Ukraina, Tojikiston, Rossiya, Mol-
dova, Belarus va b.) ijobiy tajribasidan kelib 
chiqib, giyohvandlik vositalari yoki psixotrop 
moddalarni isteʼmol qilishga jalb etish nati-
jasida ehtiyotsizlik oqibatida odam oʻlishiga 
yoki boshqa ogʻir oqibatlarga sabab boʻlishi 

holatlarini alohida ogʻirlashtiruvchi holat si-
fatida belgilash qonunchilikni takomillashti-
rishga xizmat qiladi.

Ushbu taklif mazkur jinoyatni zoʻrlik ish-
latib sodir etish hamda odam oʻlimiga yoki 
boshqa ogʻir oqibatlarga sabab boʻlishi ho-
latlarining huquqiy tartibga solinishini, 
shuningdek, mazkur jinoyatni sodir etganlik 
uchun javobgarlikning individuallashtirilishi 
va differensiatsiya qilinishini taʼminlaydi.

Yettinchidan, Jinoyat kodeksi 275-mod-
dasida nazarda tutilgan jinoyat maxsus sub-
yekt javobgarligini nazarda tutadi. Biroq mod-
daning oʻzida bunday holat oʻz aksini topma-
ganligi amaliyotda ushbu jinoyat tarkibini 
aniqlashda turli yondashuvlarga sabab boʻlib 
kelmoqda. Bundan tashqari, ushbu norma tu-
zilishiga koʻra formal tarkibli jinoyat sifatida 
belgilanishi koʻrsatilgan qoidalarning buzili-
shi natijasida zararli oqibatlar kelib chiqqan-
ligi yoki kelib chiqmaganligidan qatʼi nazar bir 
xil javobgarlikni nazarda tutadi [16, 92-b.].

Moddaning amaldagi tahriri ehtiyotsiz-
lik natijasida giyohvandlik vositalari yoki 
psi xotrop moddalarni ishlab chiqarish yoki 
ulardan foydalanishning qoidalarini jiddiy 
boʻlmagan tarzda buzganlik uchun ham jinoiy 
javobgarlikni nazarda tutadi. Bundan tashqa-
ri, jinoyat qonunida giyohvandlik vositalari, 
ularning analoglari, psixotrop moddalar-
ni qonunga xilof ravishda yoʻq qilish uchun 
javobgarlik belgilanmagan. 

Shundan kelib chiqqan holda Jinoyat ko-
deksi 275-moddasini quyidagi tahrirda ba-
yon qilish maqsadga muvo�iq:

275-modda. Giyohvandlik vositalari yoki 
psixotrop moddalar, ularning analoglarini ish-
lab chiqarish, ulardan foydalanish yoki yoʻq 
qilish qoidalarini buzish

Tegishli ruxsatnomaga va vakolatga ega 
boʻlgan shaxsning giyohvandlik vositalari yoki 
psixotrop moddalar, ularning analoglarini ish-
lab chiqarish, saqlash, hisobga olish, berish, 
tashish yoki joʻnatishning belgilangan qoidala-
rini buzishi –

bazaviy hisoblash miqdorining yigir-

ma besh baravaridan ellik baravarigacha 
miqdorda jarima yoki besh yilgacha muayyan 
huquqdan mahrum qilish yoki uch yilgacha 
axloq tuzatish ishlari yoki ikki yildan besh yil-
gacha ozodlikni cheklash yoxud besh yilgacha 
ozodlikdan mahrum qilish bilan jazolanadi.

Tarkibida giyohvandlik moddasi boʻlgan 
oʻsimliklar oʻsayotgan yer uchastkalarining 
mulkdorlari, egalari yoki foydalanuvchilari 
hamda maxsus vakolatga ega boʻlgan shaxs-
lar tomonidan giyohvandlik vositalari yoki 
psixotrop moddalar, ularning analoglari va 
prekursorlarni hamda bunday oʻsimliklarni 
yoʻq qi lishning belgilangan qoidalarini bu-
zishi –

bazaviy hisoblash miqdorining ellik b a-
ravaridan yuz baravarigacha miqdorda jari-
ma yoki besh yilgacha muayyan huquqdan 
mahrum qilish yoki uch yilgacha axloq tuza-
tish ishlari yoki uch yildan besh yilgacha ozod-
likni cheklash yoxud besh yilgacha ozodlikdan 
mahrum qilish bilan jazolanadi.

Sakkizinchidan, bugungi kunda giyohvan-
dlikka qarshi kurashish va uni oldini olish 
masalasi dolzarb ahamiyat kasb etar ekan, 
bu boradagi pro�ilaktik chora-tadbirlarning 
huquqiy asosini yanada mustahkamlash, gi-
yohvandlikning oqibatlari bilan emas, balki 
sabab va sharoitlari bilan kurashish hamda 
uning oldini olish tizimini yanada takomil-
lashtirish hamda mazkur jarayonga barcha 
mutasaddi tashkilotlarni jalb qilish maqsa-
dida Oʻzbekiston Respublikasining 1999-
yil 19-avgustdagi “Giyohvandlik vositalari 
va psixotrop moddalar toʻgʻrisida”gi Qonu-
nini “Giyohvandlik vositalari yoki psixotrop 
moddalar, ularning analoglarini qonunga 
xilof ravishda isteʼmol qilish va giyohvandli-
kning pro�ilaktikasini tashkil etish” deb nom-
langan yangi bob bilan toʻldirish maqsadga 
muvo�iq. Mazkur bobda giyohvandlik vosi-
talari, ularning analoglari va psixotrop mod-
dalarni qonunga xilof ravishda isteʼmol qi-
lish va giyohvandlik pro�ilaktikasini tashkil 
etishda ishtirok etuvchi organlar, ularning 
vakolatlari va majburiyatlari, giyohvandlik 

vositalari yoki psixotrop moddalar isteʼmol 
qilinishini barvaqt aniqlashga qaratilgan 
chora-tadbirlarni nazarda tutuvchi qoidalar 
mustahkam lanishi maqsadga muvo�iqdir.

Alohida qayd etish mumkinki, giyohvan-
dlik vositalari yoki psixotrop moddalar, 
ularning analoglarining noqonuniy aylanishi-
ga qarshi kurashishda jinoyat qonunchiligi 
muhim oʻrinni egallaydi. Zero, ushbu turdagi 
jinoyatlar uchun javobgarlikni be lgilash, ular-
ni sodir etgan shaxslarni axloqan tuzatish, ji-
noiy faoliyatlarini davom ettirishiga toʻsqin-
lik qilish hamda boshqa shaxslar tomoni-
dan jinoyat sodir etilishining oldini olishda 
muhim ahamiyat kasb etadi.

Toʻqqizinchidan, Oʻzbekiston Respublikasi 
Oliy Sudi Plenumining 2017-yil  28-apreldagi 
“Giyohvandlik vositalari, ularning analoglari 
va psixotrop moddalar bilan qonunga xilof 
ravishda muomala qilishga oid jinoyat ishlari 
boʻyicha sud amaliyoti toʻgʻrisida”gi 12-sonli 
qarorida oʻz aksini topmagan, biroq sud-ter-
gov amaliyotida ushbu turdagi jinoyatlarni 
kvali�ikatsiya qilishda mavjud xatoliklarni 
bartaraf etish maqsadida ushbu qarorni qu-
yidagi qoidalar bilan toʻldirish maqsadga mu-
vo�iq:

1. Vazirlar Mahkamasining 2015-yil 
12-noyabrdagi 330-sonli qarori bilan qonun-
ga xilof ravishda muomalada boʻlgan gi-
yohvandlik vositalari, ularning analoglari va 
psixotrop moddalarning miqdorlari (Roʻyx-
at) tasdiqlangandan soʻng yangi aniqlangan 
vositalar va moddalar bilan qonunga xilof ra-
vishda muomala qilganlik uchun javobgarlik 
masalasini hal etishda BMTning giyohvandlik 
vositalari boʻyicha komissiyasining (Komissi-
ya) yangi aniqlangan vositalarni giyohvandlik 
vositalari yoki psixotrop moddalar roʻyxatiga 
kiritish boʻyicha qarorlari talablari inobatga 
olinishi lozim. Agar yangi aniqlangan vosita-
lar yoki moddalar Komissiyaning qarorlarida 
ham oʻz aksini topmagan boʻlsa, shuningdek, 
giyohvandlik vositalari yoki psixotrop mod-
dalarning analoglari bilan noqonuniy mu-
omala qilish harakatlari Jinoyat kodeksining 

251- yoki 2511-moddalari boʻyicha kvali�ikat-
siya qilinishi lozim.

2. Qonunga xilof ravishda muomalada 
boʻlgan giyohvandlik vositalari va psixo-
trop moddalarning Roʻyxatda belgilangan 
“koʻp boʻlmagan” miqdordan kam miqdor-
lari Oʻzbekiston Respublikasining Maʼmuriy 
javobgarlik toʻgʻrisidagi kodeksida nazarda 
tutilgan “oz miqdor” deb hisoblanishi lozim. 
Shundan kelib chiqqan holda, Oʻzbekis-
ton Respublikasining Maʼmuriy javobgarlik 
toʻgʻrisidagi kodeksining 56-moddasi boʻ-
yicha javobgarlik faqatgina giyohvandlik vo-
sitalarini yoki psixotrop moddalarni oʻtka-
zish maqsadini koʻzlamay oz miqdorda gʻay-
riqonuniy tarzda tayyorlash, olish, saqlash, 
tashish yoki joʻnatish uchun maʼmuriy 
javobgarlik belgilanadi. Ushbu predmetlar 
miqdoridan qatʼi nazar, shu jumladan, oz 
miqdorda qonunga xilof ravishda oʻtkazish 
harakatlari Jinoyat kodeksi 273-moddasi-
ning tegishli qismlari boʻyicha kvali�ikatsiya 
qilinadi.

3. Noqonuniy muomalada giyohvandlik 
vositalari yoki psixotrop moddalarning bir 
necha turi aniqlanganda, ularning Roʻyxatda 
belgilangan eng koʻp miqdorini tashkil etuv-
chi giyohvandlik vositalari yoki psixotrop 
moddalarning turidan kelib chiqish lozim.

4. Jinoyat kodeksi 270–276-moddalarida-
gi “ilgari giyohvandlik vositalari yoki psixot-
rop moddalar bilan qonunga xilof ravishda 
muomala qilishdan iborat jinoyatni sodir et-
gan shaxs tomonidan” degan kvali�ikatsiya 

qiluvchi belgisini qoʻllashda shaxsning ilgari 
sodir etgan giyohvandlik vositalari yoki psix-
otrop moddalar bilan qonunga xilof ravish-
da muomala qilishdan iborat jinoyati uchun 
sudlangan yoki sudlanmaganligidan qatʼi na-
zar, mazkur turdagi jinoyatlardan birini (JK 
127-moddasi 2-qismi, 270–276-m.) sodir et-
ganligi nazarda tutiladi. Biroq shaxs ilgari so-
dir etgan jinoyati uchun javobgarlikdan yoki 
jazodan ozod qilingan boʻlsa yoxud ilgari so-
dir etgan jinoyati uchun sudlanganlik mudda-
ti oʻtib ketgan yoki sudlanganligi olib tashlan-
gan boʻlsa, Jinoyat kodeksi 32-moddasining 
ikkinchi qismi va 77-moddasining toʻrtinchi 
qismida belgilangan qoidalarga asosan ushbu 
kvali�ikatsiya qiluvchi belgi qoʻllanishi mum-
kin emas.

5. Jinoyat kodeksi 275-moddasida nazarda 
tutilgan jinoyatning subyekti faqatgina belgi-
langan tartib asosida (masalan, yoʻriqnoma, 
buyruq, xizmat vazifalari va boshqa normativ 
hujjatlar) giyohvandlik vositalari yoki psixo-
trop moddalarni ishlab chiqarish, saqlash, hi-
sobga olish, berish, ta shish yoki joʻnatishning 
belgilangan qoidalariga rioya etish majburi-
yati yuklatilgan 16 yoshga toʻlgan shaxslar hi-
soblanadi.

Mazkur taklif va tavsiyalarning amal-
dagi qonunchilikka tatbiq etilishi narkotik 
moddalarning noqonuniy aylanishiga qarshi 
kurashish borasidagi qonun normalarining 
yanada takomillashuviga olib keladi va ushbu 
turdagi jinoyatlarga qarshi kurashish sama-
radorligini oshirishga xizmat qiladi.

